
Ganesha Vedapadastutilahari

ಗಣೇಶವೇದಪಾದಸ್ತುತಿಲಹರೀ

ಖಂಡರಾಜಕೃತಾ
ಸಿದ್ಧೇರ್ಬುದ್ಧೇರಧಿಪತಿಂ ನಿತರಾಂ ಭಕ್ತ್ಯಾ ನಿತ್ಯಂ ಭಜತಿಯೋಮನುಜಃ .
ಹೇ ವಿಘ್ನಾಧೀಶ ಸುರನಾಥ ಮುದಾ ತಸ್ಯ ತ್ರಾತಾ ಭವಸಿ ತಸ್ಯ ಸಖಾ ..೧..

ಆತ್ಮಸ್ವರೂಪಾನುಭವಂ ಸುಖಂಯದ್ದುರ್ಲಭಂ ಭುವಿ .

ದೇವದೇವಃ ಶಿವಸುತಸ್ತಂ ನೋ ದಂತೀ ಪ್ರಚೋದಯಾತ್ ..೨..

ಅಹೋ ಗುಣೇಶ ದೃಶ್ಯತೇ ಪ್ರದೀಯತೇಽಥ ಲಭ್ಯತೇ .

ತತೋ ಗೃಹಾಣ ನಃ ಸ್ತುತಿಮುತ ಪ್ರವರ್ಧಯಮತಿಂ ..೩..

ಹಸ್ತಿವಕ್ತ್ರಲೀಲಯೇಶಸೂನೋ ವಿಶ್ವಸರ್ಜನಾದಿಕಸ್ಯ ಕರ್ತಃ .
ತತ್ಕ್ಷಮಸ್ವ ಯದ್ವದಾಮಿಯಸ್ಮಾತ್ ಬ್ರಹ್ಮಣಸ್ಪತೇ ತ್ವಮಸ್ಯ ಯಂತಾ ..೪..

ದರಿದ್ರತ್ವಂ ಖಲು ಬಾಧಾಂ ಕರೋತಿ ತವಾರ್ಚಾ ನಃ ಶುಭದಾ ರೋಚತೇ ನ .

ಅಹೋ ದಂತ್ಯಾಸ್ಯ ತತಸ್ತ್ವದೀಯಂ ತದಸ್ಮಾಸು ದ್ರವಿಣಂ ಧೇಹಿ ಚಿತ್ರಂ ..೫..

ಹೇ ಗಣಾಧೀಶ ದೇವತಾಭಿವಂದ್ಯ ಕಿಂ ನು ವಾಚ್ಯಂ ಜನೈಃ ಸ ಮಾನ್ಯ ಇತ್ಥಂ .

ತನ್ಮುದಾ ಸ್ವೀಕರೋಷಿ ದೀನಬಂಧೋ ಯಸ್ತ ಆತಿಥ್ಯಮಾನುಷೇ ಜುಜೋಷತ್ ..

೬..

ಅಹೋ ಗಣಾಧೀಶ ತೇ ಮಹತ್ತ್ವಂ ಕಥಂ ಪ್ರವಾಚ್ಯಂ ನೃಪಸ್ಯ ಸೂನುಂ .

ಸುರಾದಿಮಾನ್ಯಂ ಹಿ ಭೂಮಿದೇವಂ ಋಷಿಂ ಚಕಾರ ಸ್ವಪಾಮಹೋಭಿಃ ..೭..

ಅಹೋ ನಾಗೇಂದ್ರಾಸ್ಯ ಕದಾಸ್ಮದೀಯಂ ಗೃಹಂ ತ್ಯಕ್ತ್ವಾ ತ್ವತ್ಸುದಯಾರ್ದ್ರದೃಷ್ಟ್ಯಾ .

ಪಯಃ ಸಿಂಧೌ ಚಾರುತರಂ ಸುರತ್ನೈಃ ಸಹಸ್ರದ್ವಾರಂ ಜಗಮಾ ಗೃಹಂ ತೇ ..೮..

ಸ್ಮೃತಿಮಾತ್ರೇಣ ವಿಘ್ನಾನಾಂ ನಾಶಕಂ ಕಾಮಪೂರಕಂ .

ತ್ಯಕ್ತ್ವಾ ಶಿವಸುತಂ ವಿಪ್ರಾ ಮಾಚಿದನ್ಯದ್ವಿಶಂಸತ ..೯..

ನ ರೋಚತೇಽಸ್ಮಭ್ಯಮನ್ಯದಹೋ ಗಣಪತೇ ಕುರು .
ಅಸ್ಮಾಂಸ್ತಥಾ ತೇಽನುದಿನಮನುಸ್ತೋಮಂ ಮುದೀಮಹಿ ..೧೦..

ಶ್ರೀಃ ಕಲ್ಯಾಣೈಃ ಸ್ವರ್ಣೈರ್ಮಣಿಭಿಃ ಸುನಿರ್ಮಿತೈಃ ಪಾದತ್ರಾಣಾದ್ಯೈಃ ಸುಯುತೈಃ
ಸುಲಕ್ಷಣೈಃ .
ತೈರ್ಹೇರಂಬಾಗಚ್ಛ ಜವೈಃ ಸುಪಾಹಿ ನಃ ಅಶ್ವಾಸೋ ಯೇ ತೇ ವೃಷಣೋ
ರಘುದ್ರುವಃ ..೧೧..

ಗಣೇಶವೇದಪಾದಸ್ತುತಿಲಹರೀ

ಬಾಧಂತೇ ನಿತರಾಂ ಮ್ಲೇಛಾ ಬ್ರಾಹ್ಮಣಾನ್ ಬ್ರಹ್ಮಣಸ್ಪತೇ .

ತಾವಕಾ ಯೇ ಭಟಾಃ ಶ್ರೇಷ್ಠಾಸ್ತೇಭಿರ್ನಸ್ತೂರ್ಯಮಾಗಹಿ ..೧೨..

ಯೈರ್ಯತ್ನೈಃ ಪುರಾ ಜಗತ್ ಗುಪ್ತಂ ತೇಽಧುನಾ ಕ್ವ ತೇ .

ಸತ್ಯಾ ಚೇದ್ದಯಾಬ್ಧಿತಾ ತೇಭಿರ್ನೋಽವಿತಾ ಭವ ..೧೩..

ಸಂಸಾರಸಿಂಧೌ ಪತಿತೋಽಸ್ಮಿ ನಕ್ರಾಃ ಪುತ್ರಾದಯೋ ಮಾಂ ವಿತುದಂತಿ ಯಸ್ಮಾತ್
.

ಅಹೋ ಗಣಾಧೀಶ ದಯೋದಧಿಂ ತ್ವಾಂ ಕದಾಮೃಳೀಕಂ ಸುಮನಾ ಅಭಿಖ್ಯಂ ..

೧೪..

ಯಸ್ಯ ಭ್ರೂಭಂಗತಃ ಸರ್ಗಸ್ಥಿತ್ಯಂತಾ ವಿಲಸಂತಿ ಹಿ .

ಅಹೋ ಗಣಪತೇ ತಂ ತ್ವಾಂ ಕ ಈಶಾನಂ ನಯಾಚಿಷತ್ ..೧೫..

ಹೇ ನಾಗೇಂದ್ರಾಸ್ಯೇಶ್ವರಪುತ್ರ ನಾಥಯದ್ರತ್ನೈಃ ಸ್ವರ್ಣೈರ್ಜನಿತಂ ತ್ವಿಚ್ಛಾತಃ .
ಕ್ಷೀರಾಬ್ಧೌ ತೇ ಶೋಭನಮಸ್ತಿಮಹ್ಯಂಯಂಧಿಷ್ಮಾವಿಪ್ರಃ ಸ್ತುವತೇ ವರೂಥಂ ..೧೬..

ಯನ್ಮಯಾ ಮನಸಾ ವಾಚಾ ಕಾಯೇನ ದುರಿತಂ ಕೃತಂ .

ತಸ್ಮಾನ್ಮೋಚಯಮಾಂ ದೇವ ತ್ವಂ ಹಿ ವೇತ್ಥ ಯಥಾತಥಂ ..೧೭..

ಅಸ್ಮಾನ್ಯೋ ದ್ವೇಷ್ಟಿ ಸತತಂ ಯಂ ಚ ದ್ವಿಷ್ಮೋ ವಯಂ ಸದಾ .

ಅಹೋ ಗಣಪತೇ ತೂರ್ಣಂ ಮಾ ತಸ್ಯೋಚ್ಛೇಷಿ ಕಿಂಚನ ..೧೮..

ಮದೀಯಷಡ್ರಿಪೂನ್ಕುತೋ ನ ಹಂಸ್ಯಹೋ ಗಜಾನನ .

ಪುರಾಂಕುಶೇನ ವಿದ್ವಿಷಾಂ ಶಿರೋ ಬಿಭೇದ ವೃಷ್ಣಿನಾ ..೧೯..

ನ ತೇ ಗಜೇಂದ್ರಾಸ್ಯೈತದ್ವಿಚಿತ್ರಂ ಸ್ವತಂತ್ರತಾ ಯಾ ಈಶ್ವರತತ್ವಾಚ್ಚ .
ಖಲೋಽಪಿ ನೀಚೋಽಪ್ಯೇನೋನಿಧಿರ್ಯಃ ಕೃಣೋಷಿ ತಂ ಮರ್ತ್ಯೇಷು ಪ್ರಶಸ್ತಂ ..

೨೦..

ಅಹೋ ಗಣೇಶ ಭೂಮಿಪಾಃ ಸ್ತುವತ್ಸು ಕಾಂಚನಪ್ರದಾಃ .
ನ ಲುಬ್ಧತಾ ಶುಭೇಶ ತೇ ರಯಿಂ ಗೃಣತ್ಸು ಧಾರಯ ..೨೧..

ಮಾತಾಮಹಮಹಾಶೈಲಂ ಪಿತಾಮಹವಿವರ್ಜಿತಂ .

ಕಂಠೋಪರಿ ಗಜಂ ವಂದೇ ಜಗತ್ಕಾರಣಮಚ್ಯುತಂ ..೨೨..

ಯಸ್ಯ ಮಾತಾಮಹೀ ಮೇನಾ ಯಸ್ಯ ನಾಸ್ತಿ ಪಿತಾಮಹೀ .

ತಂ ಭಾಲಚಂದ್ರಂ ವಂದೇಽಹಂ ಪ್ರಕೃತೇಃ ಪುರುಷಾತ್ಪರಂ ..೨೩..

ಹೇ ಹೇರಂಬ ತವ ಹರ್ಷಃ ಪ್ರಕಾಮಂ ಭಕ್ಷ್ಯೇಮೋದಕಸಮಾಖ್ಯೇ ಮೃದೌ ಹಿ .

ನಿತ್ಯಾನಂದ ಸುರಪಾಲೋ ಭವಾನ್ವೈ ಕಿಂ ಮೇ ಹವ್ಯಮಹೃಣಾನಾ ಜುಷೇತ ..೨೪..

ವೇದಶಾಸ್ತ್ರಾಣ್ಯಧೀತ್ಯ ಪುತ್ರಾದಿ ಉತ್ಪಾದ್ಯೇಷ್ಟ್ವಾ ಮಖೈರ್ಗಣಾಧೀಶ .

ಗಣೇಶವೇದಪಾದಸ್ತುತಿಲಹರೀ

ಜ್ಞಾನಂ ಸಂಪಾದ್ಯ ಸದ್ಗುರೋರ್ಮುಕ್ತಾಃ ಘ್ನಂತೋ ವೃತ್ರಾಣಿ ಸೂರಿಭಿಃ ಸ್ಯಾಮ ..

೨೫..

ಅಹೋ ದಯೋದಧೇ ಸುಪೂರ್ಣಕಾಮ ಸದಾ ಪ್ರಮೋದಪೂರ್ಣ ಹೇ ಗಣೇಶ .

ಸುಭಕ್ತಿತೋಯದರ್ಪಿತಂ ಸುಭದ್ರಮರ್ಯಭೋಜನಂ ಬಿಭರ್ಷಿ ..೨೬..

ವದಂತ್ಯಾತ್ಮೇತಿ ಹಿ ವೇದಾಂತಾ ಯಾಂ ಪ್ರಧಾನಂ ಪುರುಷ ಇತ್ಥಂ ಸಾಂಖ್ಯಾಃ .
ಬಭಾಷೇ ಹೀಶ್ವರಮೇನಂಯೋಗಃಊರುಜ್ಯೋತಿರ್ವಿವಿದುರ್ದೀಧ್ಯಾನಾಃ ..೨೭..

ಮದೀಯಾನ್ಕಾಮಾನ್ ಗಣೇಶ ಪ್ರದಾತುಂ ಕಸ್ಯಾಸ್ತಿ ಶಕ್ತಿಃ .
ಸ್ವಹಸ್ತೇನೈವ ಪ್ರದದ್ಯಾತ್ ಮಹಾಹಸ್ತೀ ದಕ್ಷಿಣೇನ ..೨೮..

ಬಾಲ್ಯಾದೌ ಸ್ವಪ್ನಾದಿಕೇಽಸ್ಮಾಭಿರ್ಯತ್ಕೃತಂ ವಾಚಾ ತನ್ವಾ ತೇಜಸಾ ಚಾಪಿ
ದುಷ್ಕೃತಂ
ಪಾಪಾನಾಂ ಶತ್ರೋ ದಯಾಬ್ಧೇ ಗಜಾನನಮಾನಸ್ತಸ್ಮಾದೇನಸೋ ದೇವರೀರಿಷಃ ..
೨೯..

ಅಹೋ ಗಣಾಧೀಶ ಸುರಾಸುರೇಶ್ವರಂ ಸಿದ್ಧ್ಯಾ ಚ ಬುದ್ಧ್ಯೋಭಯತಶ್ಚ ಸೇವಿತಂ .

ಸಚ್ಚಿತ್ಸುಖಂ ತ್ವಾಂ ಸತತಂ ಭಜಾಮಹೇ ಕವಿಂ ಕವೀನಾಮುಪಮಶ್ರವಸ್ತಮಂ ..೩೦..

ವಿಧಿವಿಷ್ಣೂ ಮಹೇಶಃ ಇತರೇ ಸರ್ವಕಾರ್ಯೇ .

ಇಭವಕ್ತ್ರಂ ನಮಂತಿ ನಕಿರೇವಾ ಯಥಾ ತ್ವಂ ..೩೧..

ಅಹೋ ಹೇರಂಬ ಜಗತ್ಸಸರ್ಜ ಅರಕ್ಷದ್ಯೋ ಹ್ಯಥ ಸಂಜಹಾರ .

ಅಹಂ ತ್ವಾಮೇವ ಪೂಜಯಾಮಿ ತಮು ಜ್ಯೇಷ್ಠಂ ನಮಸಾ ಹವಿರ್ಭಿಃ ..೩೨..

ಅಹೋ ಗಣೇಶ ದೂರ್ವಾದಿ ಭಕ್ತ್ಯಾ ಯತ್ತೇ ಸಮರ್ಪಿತಂ .

ನಿತ್ಯತೃಪ್ತೋಽಪಿ ದೇವೇಶ ಜುಷಸ್ವ ಪ್ರಸು ಮಾಮವ ..೩೩..

ನ ಸಾಮ್ಯಂ ತೇ ಭವಿಷ್ಯತಿ ಜಗತ್ಯಾಂ ಅಯೇ ಜಿಹ್ವೇ ನಮೋಽಸ್ತು ತೇ ಯದಿ ತ್ವಂ .

ಗಜಾಸ್ಯಂ ಸಿದ್ಧಿಬುದ್ಧಿನಾಯಕಂ ವೈ ಸುಶೇವಂ ಬ್ರಹ್ಮಣಸ್ಪತಿಂ ಗೃಣೀಷೇ ..೩೪..

ತಥಾ ಕುರುಷ್ವ ಸಿದ್ಧಿಬುದ್ಧಿನಾಥ ಗಜಾನನಾಯ ಶಂಭುಬಾಲಕಾಯ .

ಸದಾ ಸ್ವಭಕ್ತಪಾಲಕಾಯ ತುಭ್ಯಂ ಯಥಾ ಭವೇ ಮೀಳಜುಷೇ ಅನಾಗಾಃ ..೩೫..

ಭೋಹೇರಂಬಪ್ರೀತಿಯುತೋ ಗೃಹಾಣದೂರ್ವಾಂಮೋದಕಂಸುಶಮೀನ್ಸುಲಾಜಾನ್
.

ದೀನೇಭ್ಯಃ ಸುದೀನದಯಾಯುತಸ್ತ್ವಂ ಅಸ್ಮಭ್ಯಂ ಚ ಸೌಭಗಮಾಯಜಸ್ವ ..೩೬..

ಸಂಸಾರಸಿಂಧುತರಣೇ ನ ಸ್ವಲ್ಪಮಪಿ ನೋ ಭಯಂ .

ಗಣೇಶ ತೇ ಮಹಾನೌಕಾಂ ಭೂರಿ ನಾಮಮನಾಮಹೇ ..೩೭..

ಅಹೋ ದಂತ್ಯಾಸ್ಯ ಶ್ರುತಿರ್ನ ಸಮರ್ಥಾ ನ ವಕ್ತುಂ ದೇವಗಣಾಶ್ಚ ಸಮರ್ಥಾಃ .
ಸಮರ್ಥ್ಯೈಕಾ ಶಿವಶಕ್ತಿರುಮಾ ತೇ ಪ್ರ ತೇ ಮಾತಾ ಮಹಿಮಾನಮುವಾಚ ..೩೮..

ಅಹೋ ಹೇರಂಬ ತ್ವದೀಯಾ ವಯಂ ಹಿ ಸುತೈರ್ಮಿತ್ರೈಃ ಸಂಭಜಾಮ .

ತ್ವದೀಯಾಂ ಪೂಜಾಂ ಮುದಾ ಸರ್ವದೈವ ಸುರತ್ನಾಸೋ ದೇವವೀತಿಂ ಗಮೇಮ ..

೩೯..

ಹೇ ಹೇರಂಬ ವಯಂ ಸರ್ವದೈವ ತ್ವತ್ಪೂಜಾಂ ಕಲಯಾಮಃ ಸ್ತುತಿಂ ಚ .

ತಸ್ಮಾತ್ತ್ವಂ ಕರುಣಾಬ್ಧೇ ಗಣೇಶ ಸ್ವಾವೇಶೋ ಅನಮೀವೋ ಭವಾ ನಃ ..೪೦..

ಮತ್ತಾನ್ ಜನಾನ್ ಪರಿಸಂತ್ಯಜ್ಯ ದೇವ ಭೋ ಸಿದ್ಧಿಬುದ್ಧಿಪತೇ ದೀನಪಾಲ .

ದುಃಖಾದಿಭಿಃ ಸತತಂ ಪೀಡಿತಾ ಯತ್ತ್ವೇಮಹೇ ಪ್ರತಿತನ್ನೋ ಜುಷಸ್ವ ..೪೧..

ಹೇ ದೇವದೇವ ಮದೀಯಂ ಸುತಾದಿಕಂ ಧೇನ್ವಾದಿಕಂ ಪಶುಜಾತಂ ದಯಾನಿಧೇ .

ಅಜ್ಞಂ ತ್ವದೀಯಸಮರ್ಚಾಪರಾಙ್ಮುಖಂ ಶಂ ನೋ ಭವ ದ್ವಿಪದೇ ಶಂ ಚತುಷ್ಪದೇ ..

೪೨..

ಶಿವಪುತ್ರಂ ತ್ವಾಂ ಭಕ್ತ್ಯಾ ದೇವ ಕಲಯಾಮೋ ನಿತ್ಯಂ ಹೇರಂಬ .

ಧನಿನಃ ಸಾಂಖ್ಯಜ್ಞಾನಾಢ್ಯಾಶ್ಚ ಅಜರಾಸಸ್ತೇ ಸಖ್ಯೇ ಸ್ಯಾಮ ..೪೩..

ಖಲಾನ್ ಪ್ರಮತ್ತಾಂಸ್ತವ ಭಕ್ತಿಹೀನಾನ್ ಹಿತಾಹಿತಜ್ಞಾನವಿಹೀನಚಿತ್ತಾನ್ .

ಅಹೋ ಗಣಾಧೀಶ ದಯಾಸಮುದ್ರ ಪಿತೇವ ಪುತ್ರಾನ್ಪ್ರತಿ ನೋ ಜುಷಸ್ವ ..೪೪..

ಅಹೋ ಗಣಾಧೀಶ ಪೂಜಾಂ ತ್ವದೀಯಾಂ ಸದಾ ಕರಿಷ್ಯಾಮಿ ಭಕ್ತ್ಯಾ ತತಸ್ತ್ವಂ .

ಸಮಾಗಚ್ಛ ಶೀಘ್ರಮಾರುಹ್ಯ ಚಾಖುಂ ಇಷಂ ರಯಿಂ ಪಪ್ರಥದ್ವಾಜಮಸ್ಮೇ ..೪೫..

ಚಿಂತಾಮಣಿಂ ಭಾಲಚಂದ್ರಂ ಮಹೋದರಂ ಪುತ್ರಸ್ಯೇಶ್ವರಂ ಭಕ್ತಪಾಲಕಂ .

ಭಕ್ತ್ಯಾ ಸುಚಿತ್ತೇನ ತಂ ಭಜಾಮ್ಯಹಂ ಪ್ರಾತರ್ಭಗಂ ಪೂಷಣಂ ಬ್ರಹ್ಮಣಸ್ಪತಿಂ ..೪೬..

ಹೇ ಗಿರಿಜಾಸುತ ಪೂಜಾಂ ಸ್ತೋತ್ರಂ ಧ್ಯಾನಮಪೀಹ ಕೃತ್ವಾ ತೇ ದೇವ .

ದಾನದಯಾವ್ರತ ಯಾಗಾದ್ಯಂತೇ ತೇನ ವಯಂ ಭಗವಂತಃ ಸ್ಯಾಮ ..೪೭..

ಕುತೋ ವಿಲಂಬಂ ಕುರುಷೇ ಯದಿ ತ್ವಂ ದೀನವತ್ಸಲಃ .
ಆಗಚ್ಛ ಸಿದ್ಧಿಬುದ್ಧಿಭ್ಯಾಂ ಯದಿ ಸ್ತೋಮಂ ಮಮ ಶ್ರವತ್ ..೪೮..

ಹೇ ಹೇರಂಬಾಹಂ ತವ ಬಾಲಕೋಽಸ್ಮಿಮದ್ವಾಣ್ಯೋಯಾಃ ಸಂತಿ ಹಿ ಬಾಲವಾಣ್ಯಃ
.

ಆನಂದಾಢ್ಯಂ ಶಂಭುಸುತಂ ಸದಾ ತಾಃ ವರ್ಧಂತು ತ್ವಾ ಸುಷ್ಟುತಯೋ ಗಿರೋ ಮೇ
..೪೯..

ಕಾವ್ಯೋಕ್ತದೋಷಸಹಿತಂ ವಿನಿಂದ್ಯಂ ಸ್ತೋತ್ರಂ ತ್ವಿದಂ ಗಣಪತೇ ಮಯೋಕ್ತಂ .

ಹೇ ದೇವದೇವ ಕರುಣಾಸಮುದ್ರ ಸೂಕ್ತಸ್ಯ ಬೋಧಿ ತನಯಂ ಚ ಜಿನ್ವ ..೫೦..

ಅನೇನ ಪ್ರೀಯತಾಂ ದೇವೋ ಭಗವಾನ್ ಗಿರಿಜಾಸುತಃ .
ಗಜಾನನೋಽಯಂ ಪೂರ್ವೇಷಾಮಸ್ಮಾಕಂ ಕುಲದೈವತಂ ..೫೧..

ಖಂಡರಾಜೇನ ರಚಿತಾ ಗಣೇಶಲಹರೀ ಶುಭಾ .

ಗಣೇಶತುಷ್ಟಿದಾ ನಿತ್ಯಂ ವಸತಾತ್ ಹೃದಯೇ ಸತಾಂ ..೫೨..

ಗಣೇಶವೇದಪಾದಸ್ತುತಿಲಹರೀ

ಸಂಪೂಜ್ಯ ತ್ರಿದಶವರಂ ಗಜಾನನಂಯೋ ವಿಘ್ನೇಶಸ್ತುತಿಲಹರೀಂ ಸದಾ ಪಠೇದ್ವೈ .

ಕ್ಷೀರಾಬ್ಧೌ ಕರಿಮುಖಪಾದಪದ್ಮೇ ಆಕಲ್ಪಂ ಸ ಹಿ ನಿವಸೇದ್ಗಜಾನನಃ ..೫೩..

ನಾಮ್ನಾ ಗುಣೈಶ್ಚಾಪಿ ಶಿವೈವ ಮಾತಾ ತಾತಃ ಶೇವಸ್ತ್ರ್ಯಂಬಕಯಜ್ವನಾಮಾ .

ಮಲ್ಲಾರಿದೇವಃ ಕುಲದೈವತಂ ಮೇ ಶ್ರೀಕೌಶಿಕಸ್ಯಾಸ್ತಿ ಕುಲೇ ಚ ಜನ್ಮ ..೫೪..

ಇತಿ ಖಂಡರಾಜಕೃತಾ ಗಣೇಶವೇದಪಾದಸ್ತುತಿಲಹರೀ ಸಂಪೂರ್ಣಾ .

